DEI JONK AN DER CSV

Méindeg, den 10.11.2025

Communiqué - Stellungnam zur Studentefoire

An de rezenten Artikelen op RTL an am Tageblatt mécht d’ACEL op verschidden Aspekter vun
der Studentefoire opmierksam. Den Dachverband vun de Cercle kritiséiert hei virun allem de
Standuert vun der Foire um Belval. Sait véier Joer fénnt d’Foire elo do statt, virdrun ass
d’Manifestatioun an der LuxExpo an der Stad Létzebuerg organiséiert ginn. Nieft dem
Standuert stellt d’ACEL och d’Konzept vum Héichschoulministere a Fro. Virun e puer Joer waren
nach ém déi 230 Stinn op der Foire vertrueden, haut huelen némmen nach ronn 150
Participanten deel.

Och den Dialog mat der Héichschoulministesch schéngt net zefriddestellend ze sinn. D’ACEL
reprochéiert dem Ministére net nozelauschteren, obwuel d’ACEL den ursprénglechen Initiator
vun déser Foire ass. Als Studentevertrieder sinn si um Terrain aktivan am stdnnegen Austausch
mat de Cerclen an hire Memberen.

Mir als CSJ, zesumme mat eisen CSJ Schiiler a Studenten, déi viru gutt enger Woch selwer mat
engem Stand un der Studentefoire deelgeholl hunn, deelen d’Ureegungen an d’Bedenke vun
der ACEL.

Eis ass als Participant ass énner anerem follgendes opgefall:

e De Site um Belval ass oniwwersichtlech, an d’'Beschélderung ass net ausrdichend.

e De Site, deen op véier verschidde Gebaier verdeelt ass, iwwerzeegt net. En ass ze kleng,
an d’Stann stinn deelweis vill ze no openeen. Duerch de Manktem u Plaz ass et net
iwwerraschend, datt d’Zuel vun de Participanten zanter dem Plénnere vun der Foire
zeréckgaangen ass.

e De Standuert am Side vum Land féiert dozou, datt vill Schiller a Studente laang
Strecken hu fir op d’Foire ze kommen. D’Verbindunge mam éffentlechen Transport, dee
fir vill Jonker ouni Flihrerschdin onémganglech ass, si besonnesch aus dem Norden an
dem Osten vum Land schlecht.

e D’Aussoe vun der ACEL ginn net némme vun de Cerclen, mee och vu villen anere
Participanten a Visiteure gedeelt, dést hu mir am Gespréich sur Place festgestallt.

D’CSJ setzt sech dofir an, eng zukunftsorientéiert an, virun allem, attraktiv Léisung fir
d’Studentefoire ze fannen. D’Attraktivitéit vun déser Foire muss eng Prioritéit sinn, well dést
Event ee vun de wichtegste Rendez-vouse fir Studien- a Beruffsorientéierung zu Létzebuerg
duerstellt. D’'CSV-Deputéiert Francoise Kemp, Maurice Bauer a Ricardo Marques hunn der
Héichschoulministesch Stéphanie Obertin am Kader vun enger Question parlementaire och
verschidde Froen zu désem Thema gestallt.



Mir als CSJ sinn der Meenung, datt et Zait ass, d’Foire nees geografesch an de Méttelpunkt
vum Land ze bréngen. Esou kéint een de Schiiler a Studente méi einfachen Zougang
garantéieren an doduerch och méi Visiteure motivéieren d’Foire ze besichen. Eng nei, méi
grouss a méi iwwersiichtlech Location géif et erméiglechen, d’Foire ze vergréisseren an och
erém méi zivil a berufflech Acteure mat anzebezéien.

Ursprénglech war d’Studentefoire virun allem eng Foire de I'orientation, dat neit Konzept huet
se awer bal ausschliisslech zu engem Treffpunkt fir zuklinfteg Studente gemaach. Datt e
Studium fir vill Jonker net a Fro kénnt, gétt dobai leider vergiess. Als CSJ sti mir kloer hannert
dem fraie Choix vun all Schiiler a Student fir seng Zukunft selwer ze gestalten.

Als CSJ ass eis et wichteg, datt den Héichschoulministére erém eng gutt Zesummenaarbecht a
Relatioun mat der ACEL, souwéi mat der ganzer Cercle-Communautéit, ustriewt.



